
INTERNETNING UZ HUDUDIDA DOMENNI RO'YXATDAN O'TKAZISH HAQIDA 

 

Aynaqulov Sh.A. - TIMI katta o’qituvchisi, Maxmudov V. - TIMI talabasi 

 

Annotatsiya 

 Maqolada Internet tizimidagi xosting xizmati va UZ milliy domeni zonasidagi donenlar to’g’risida 

ma’lumotlar keltirilgan. 

 

Hozirgi  paytda axborot texnologiyalari hayotda jadallik bilan rivojlanib, turmushimizning  barcha 

jabhalariga shiddat bilan kirib kelmoqdi. Yangi axborot texnologiyalar dunyoning eng rivojlangan va 

rivojlanayotgan mamlakatlarida iqtisodiyotning yangi serdaromad sohasiga aylanmoqda. Yang iishchi joylar 

vujudga  kelib, keng imkoniyatlar ochilmoqda, iqtidorli mutaxassislar eng zamonaviy texnologiyalarni 

yaratyaptilar va ularning mahsulidan foydalanyaptilar. 

Yangi saytni tashkil qilishdagi tashkiliy masalalardan biri – domen nomini tanlash va uni ro’yxatga 

olishdir. Mazkur jarayon O’zbekistonda barcha boshqa davlatlar kabi nomarkazlashgan tartibda tashkil 

etilgandir. Ya’ni, Internetning UZ hududida taqsimlangan ro’yxatga olish tizimi amal qiladi. Unga ko’ra, 3 

darajali o’zaro aloqalar modeli tashkil etilgan: 

 

 

 

 

 

 

 

    

 

1-rasm. Uch darajali o’zaro aloqalar modeli. 

UZ domenining administratori UZ domenining asosiy Ro’yxati (Reestr)ni boshqaruvchi davlat tomonidan 

vakolatlangan tashkilot bo’lib, u UZ domenining rivojlanish yo’nalishlarini ham belgilaydi. 

Milliy axborot resurslarining rivojlanishi va jahon axborot hamjamiyatiga kirib borishini xisobga 

olgan holda Internet tarmog’ida milliy segmentni rivojlantirish dolzarb masala xisoblanadi. 2003 yil 27 

martda Internet manzillari va nomlarini belgilash Korporatsiyasi (ICANN) tomonidan imzolangan ccTLDuzga 

homiylik qilish kelishuviga ko’ra, O’zbekiston Aloqa va axborotlashtirish agentligining UZINFOCOM 

Kompyuter va axborot texnologiyalarini rivojlantirish va joriy etish Markazi O’zbekistonning yuqori darajali 

UZ (ccTLDuz) domen zonasining ma’muri etib belgilangan. 

Milliy axborot resurslarini rivojlantirish bo’yicha Xukumat qarorlari va chora-tadbirlari rejasini 

amalga oshirish natijasida UZ milliy domeni zonasidagi domen nomlarining  soni yildan yilga ortmoqda. 

Jumladan, 2010 yil 1 oktyabr holatiga ko’ra UZ Milliy domen zonasidagi domen nomlarining soni 10753 tani 

tashkil etadi, yil boshiga boshiga nisbatan bo’lganulush 12,4% ni tashkil etdi (2-rasm) [1]. 

 

“UZ” domeninig 

administratori 

Ro’yxatga 

oluvchi((registrator) 

Domen nomining 

administratori 



 
2-rasm. UZ milliy domeni zonasidagi faol domen nomlari dinamikasi. 

Domen nomlarini ro’yxatga oluvchi kompaniyalarda domen nomlarini ro’yxatga olish narxi o’rtacha 

15-18 AQSH dollarini tashkil qiladi, ro’yxatga olishni uzaytirish narxi esa taxminan 14-16 AQSH dollariga 

to’g’ri keladi. Bu esa boshqa hududlarga tegishli bo’lgan domenlarga qaraganda ancha arzondir. 

Ro’yxatga oluvchi (registrator) – UZ domenlarini ro’yxatga oluvchi yuridik shaxs bo’lib, UZ 

domenining administratori bilan o’zaro shartnoma asosida domenlarni ro’yxatga olish va domen nomi 

haqidagi zarur ma’lumotlarni asosiy Ro’yxat (Reestr)ga kiritilishini ta’minlovchi xizmatni amalga oshiradi. 

Hozirgi vaqtda respublikamizda UZ domen zonasida ikkinchi darajali domen nomlarini ro’yxatdan 

o’tkazuvchi 6 ta kompaniya faoliyat olib bormoqda: 

1. “Tomas” MCHJ; 

2. “Sarkor Telecom” MCHJ; 

3. “Amaliy Aloqalar Biznesi” MCHJ; 

4. “BILLUR COM” MCHJ; 

5. “Arsenal-D” MCHJ; 

6. “Simus” MCHJ. 
Domen nomlarinig administrator(sayt egasi) –yuridik yoki jismoniy shaxs bo’lib, domen uning 

nomiga ro’yxatga olinadi. Mazkur uchlikdagi har bir a’zo o’z vazifasi va o’z vakolatlariga egadir. Ta’kidlash 

kerakki, bizning UZ milliy Internet hududimizning tarkibi ko’p jixatdan bularning eng so’nggisi, ya’ni domen 

nomining administratoriga bog’liq. Negaki, aynan sayt egalari mamlakat axborot makonining mazmuni va 

tarkibini yaratadi. Bu esa siz va biz demakdir! 

Hozirgi kunda milliy domenimizni rivojlantirish maqsadida domen ro’yxatdan o’tkazuvchi 

registratorlar borgan sari ko’payib bormoqda, bu esa milliy domendan keng qamrovda foydalanishga imkon 

yaratadi. 

 Yana bir muhim jihat, saytni yaratish bilan bog’liq tashkiliy jarayonlarga, shuningdek, domen uchun 

“istiqomat” joyini belgilash ham kiradi. Ushbu jarayon web -xosting deb ataladi. 

Web-xosting(xalq orasida ko’proq “xosting” atamasi ommalashgan) deb, foydalanuvchi uchun 

ma’lumotlarni saqlash va tarmoq orqali u bilan ishlash maqsadida Internet provayderning serverida ma’lum 

disk maydonini ajratish tushuniladi. Boshqacha aytganda, bu web-saytning “yashash” joyini va texnik 

qo’llab-quvvatlanishini ta’minlash demakdir [2]. 

 Saytni qay darajada rivojlanishi ko’p jihatdan xostinglarga ham bog’liq. Xosting qanchalik qulay va 

ishonchli bo’lishi sayt kelajagini qaysidir ma’noda belgilaydi. Shuni hisobga olgan holda O’zbekistonda milliy 

web-xostinglarni ko’paytirish va mavjud xostinglarni rivojlantirishga katta e’tibor qaratilmoqda. Qulaylik 

yaratish maqsadida milliy operatorlarimiz uchun bepul bo’lgan tas-ix hududi barpo etilgan. Bu hududni 

yaratilishiga sabab milliy operatorlarimiz xizmatidan foydalanuvchilarga bepul, sifatli internetni taqdim 

etishdir.  Shu bilan birga sayt yaratuvchilar uchun ham katta auditoriya to’plashga ko’maklashishdir. 

 Domen UZ hududida ro’yxatga olingan bo’lganiga qaramay ,ayrim hollarda xosting boshqa davlat 

tashkilotlari tomonidan amalga oshirilishi mumkin. Bu qonuniy asosga egadir. 

Yodda tutish zarur bo'lgan bir nechta xususiyat mavjud: 

- Domen nomi ma’lum bir muddatga ro’yxatga kiritiladi. Bu muddat sayt egasi va ro’yxatga 

oluvchi tashkilot o’rtasidagi shartnomada ko’rsatilgan bo’ladi; 

- Belgilangan vaqt tugagach, sayt egasi uni uzaytirish uchun ma’lum bir tadbirlarni amalga 

oshirishi lozim; 

- Belgilangan muddat so’nggida sayt egasi uni uzaytirish masalasini hal etmasa, domen nomi 

ochiq hisoblanib, uni olish istagini bildirgan boshqa shaxs tomonidan egallanishi mumkin. Bunday 

holatni bartaraf etish uchun UZ domenining administratori domen nomlarini Ro’yxatga oluvchi 

tashkilotlarga ogohlantirish yuboradi. Bunday xabarnoma 3 marotaba – registratsiya muddati 

tugashidan 60, 30 va 10 kun oldin jo’natiladi. Eng oxirgi xabarnoma esa domen nomining 

deaktivatsiya qilingani va qayta ro’yxatga olish uchun ochiq hisoblanishi haqidagi ma’lumotni aks 

ettiradi. 
Mazkur jarayonni ochiq va nomarkazlashgan tartibda tashkil etish maqsadida butun UZ domenining 

administratori ID.UZ loyihasi bilan hamkorlikda “UZ domeni muddatining nazorati” (“Контроль срока 

доменов UZ”) xizmatini yo’lga qo’ygan. Mazkur servis yordamida sayt egasi o’zining web-sahifasining amal 

qilish muddatini doimiy nazorat qilib borishi mumkin. 

Nega aynan UZ domenini tanlashimiz kerak? 

Tabiiyki UZ domenini tanlamoqchi bo’lgan yaratuvchilarda ushbu domenni boshqa domenlardan 

afzalliklari haqida bilish ishtiyoqi bo’ladi. UZ domenini tanlashimizga quyidagilarni asos deyish mumkin: 

 UZ milliy domenimiz. Milliy domen bizning g’ururimiz! 

 Boshqa domenlardan arzonligi.  

 Tekshiruv kuchliligi. Bu domenda turli hil yot g’oyaga ega mazmundagi saytlar 

yaratilmaydi va yaratilgan barcha saytlar doimo nazoratda bo’ladi. 

 Domen registratorlari ko’p, bu esa domenni foydalanishda kelib chiqadigan muammolarni 

oson hal etishga imkon yaratadi. 
Xulosa. UZ doneni va uni tashkil etish qoidalari uning O’zbekistonda rivojlanish dinamikasi haqida 

ma’lumotlarga ega bo’ldik. 

